
КОМИ РЕСПУБЛИКАЛӦН ОЛАНПАС

«Коми Республика мутасын культура озырлун объектъяс (история да культура памятникъяс) видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын ӧткымын юалӧм йылысь» Коми Республикаса Оланпасӧ вежсьӧмъяс пыртӧм йылысь


Примитӧма Коми Республикаса
Каналан Сӧветӧн	2016 вося вӧльгым тӧлысь 23 лунӧ

1 статья. Пыртны «Коми Республика мутасын культура озырлун объектъяс (история да культура памятникъяс) видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын ӧткымын юалӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2004, 10 №, 3472 ст.; 2006, 12 №, 4648 ст.; 2007, 12 №, 5343 ст.; 2008, 9 №, 408 ст.; 2009, 11 №, 176 ст.; 2012, 51 №,  1156 ст.; 2013, 11 №, 221 ст.; 2014, 27 №, 532 ст.; 2015, 21 №, 296 ст.) татшӧм вежсьӧмъяс:
1. Водзкывйӧ содтыны татшӧм сюрӧса мӧд абзац: 
«Тайӧ Оланпасын вӧдитчӧм кыв вежӧртасъяслӧн да терминъяслӧн сійӧ жӧ вежӧртасыс, кутшӧмӧс урчитӧма Федеральнӧй оланпасӧн.». 
2. 2 статьяса 61 пунктын «историческӧй овмӧдчӧминлысь мутас» кывъяс бӧрын содтыны «, индӧм мудоръясын кар стрӧитан уджаланарт дорӧ корӧмъяс» кывъяс. 
3. 3 статьяын:
1) 1 юкӧнса 6, 8, 9, 11 – 13, 16, 19 – 24 пунктувъяс киритны; 
2) 2 юкӧнсӧ гижны тадзи:

«2. Коми Республикаын культура озырлун объектъяс видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын Коми Республикаса Веськӧдлан котырлысь уджмогъяссӧ, кутшӧмъясӧс урчитӧма тайӧ статьялӧн 1 юкӧнын, збыльмӧдӧ ас кежысь Коми Республикаса Веськӧдлан котыр, а тайӧ статьялӧн 1 юкӧнса 15 да 26 пунктъясын индӧм уджмогъяссӧ збыльмӧдӧ Коми Республикаса Веськӧдлан котыр ас кежысь либӧ збыльмӧдӧны сыӧн уполномочитӧм Коми Республикаса олӧмӧ пӧртысь власьт органъяс.».
4. Содтыны татшӧм сюрӧса 31 статья:
«31статья. Культура озырлун объектъяс видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын культура озырлун объектъяс дӧзьӧритысь дінмуса органлӧн уджмогъяс 
Культура озырлун объектъяс видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын культура озырлун объектъяс дӧзьӧритысь дінмуса органлӧн уджмогъясӧ пырӧны: 
1) культура озырлун объектъяс дӧзьӧритан юкӧнын дінмусянь канму дӧзьӧр нуӧдӧм; 
2) дінму тӧдчанлуна культура озырлун объектъяс, Федеральнӧй оланпаслӧн 33 статья серти эрдӧдӧм культура озырлун объектъяс канмусянь дӧзьӧритӧм, кытчӧ пырӧ: 
а) культура озырлун объект паса объектъяс канмусянь арталӧм, та лыдын эрдӧдӧм культура озырлун объектъяс лыддьӧгӧ объектсӧ пыртӧм йылысь либӧ эрдӧдӧм культура озырлун объектъяс лыддьӧгӧ объектсӧ пыртӧмын ӧткажитӧм йылысь помшуӧм примитӧм, эрдӧдӧм культура озырлун объектъяс лыддьӧг лӧсьӧдӧм да нуӧдӧм, реестр лӧсьӧдӧм (реестр нуӧдӧм кындзи); 
б) историко-культурнӧй экспертиза котыртӧм да нуӧдӧм (культура озырлун объектъяс видзысь федеральнӧй органлысь уджмогъяс збыльмӧдӧм вылӧ колана юкӧнын историко-культурнӧй канму экспертиза котыртӧм да нуӧдӧм кындзи); 
в) культура озырлун объектъяс видзысь дінму органлысь уджмогъяс збыльмӧдӧм вылӧ колана туялӧмъяс котыртӧм; 
г) культура озырлун объект серти корӧмъясӧн, кутшӧмъясӧс лӧсьӧдӧма Федеральнӧй оланпас серти, культура озырлун объект вылӧ асэмбур инӧд либӧ мукӧд эмбур инӧд дзескӧдӧмъяс (сьӧктӧдӧмъяс) урчитӧм; 
д) культура озырлун объектъяс видзан зона балаяс Федеральнӧй оланпасӧн урчитӧмторъяс дырйи да пӧрадок серти лӧсьӧдӧм, ладмӧдӧм да вынсьӧдӧм (федеральнӧй тӧдчанлуна культура озырлун объектъяс видзан зона балаяс ладмӧдӧм да федеральнӧй тӧдчанлуна нималана инлӧн мутасын кар стрӧитан уджаланарт дорӧ корӧмъяс индӧм кындзи), а сідзжӧ олӧмӧ пӧртысь федеральнӧй власьт органъяслысь, Коми Республикаса олӧмӧ пӧртысь власьт органъяслысь да Коми Республикаын меставывса асвеськӧдлан органъяслысь муяс сетӧм йылысь да налысь инӧда режим вежӧм йылысь помшуӧмъяс ладмӧдӧм; 
е) нималан месталӧн мудоръясын удж нуӧдӧм дорӧ корӧмъяс, нималан месталӧн мудоръясын кар стрӧитан уджаланарт дорӧ корӧмъяс урчитӧм; 
ж) му участокӧн, кӧні меститчӧма археология озырлун объект, вӧдитчӧмлысь торъя режим урчитӧм; 
з) культура озырлун объект видзӧм серти уджъяс нуӧдӧм вылӧ колана проектнӧй документация ладмӧдӧм; 
и) Федеральнӧй оланпасӧн урчитӧмторъяс дырйи да пӧрадок серти эрдӧдӧм культура озырлун объект либӧ культура озырлун объектлӧн паса объект реестрӧ пыртӧм культура озырлун объект видзӧм серти мераяс Федеральнӧй оланпаслӧн 30 статьяын индӧм корсьысян, проектируйтан, стрӧитчан, овмӧс нуӧдӧм серти уджъяс, вӧрӧн вӧдитчан уджъяс да мукӧд удж нуӧдігӧн збыльмӧдӧм; 
к) реестрӧ пыртӧм культура озырлун объектлысь видзанторсӧ да татшӧм объектлӧн мутаслысь мудорсӧ урчитӧм; 
л) культура озырлун объектъяс вылын юӧртан гижӧдъяс да пасйӧдъяс индӧм; 
м) Федеральнӧй оланпасӧн урчитӧмторъяс дырйи да пӧрадок серти культура озырлун объект видзӧм серти уджъяс нуӧдӧм вылӧ задание да культура озырлун объект видзӧм серти уджъяс нуӧдӧм вылӧ разрешение сетӧм (археология озырлун объектъяс эрдӧдӧм да туялӧм серти уджъяс нуӧдӧм вылӧ разрешениеяс (восьса листъяс) сетӧмысь кындзи); 
н) культура озырлун объект видзӧм серти уджъяс нуӧдӧм йылысь отчётнӧй документация вынсьӧдӧм; 
о) реестрӧ пыртӧм культура озырлун объектъяс вит воӧн ӧтчыдысь видлалӧм да фотоӧн пасйӧм сы могысь, медым урчитны найӧс видзӧм серти мероприятиеяс; 
п) реестрӧ пыртӧм культура озырлун объектъяс, эрдӧдӧм культура озырлун объектъяс канмусянь дӧзьӧритан мукӧд мероприятие, кодъясӧс нуӧдӧмыс Федеральнӧй оланпасӧн да тайӧ Оланпасӧн сетӧма культура озырлун объектъяс дӧзьӧритан дінму органлӧн уджмогъясӧ; 
3) реестрӧ дінму тӧдчанлуна культура озырлун объект либӧ меставывса (муниципальнӧй) тӧдчанлуна культура озырлун объект туйын объектсӧ пыртӧм йылысь либӧ индӧм реестрӧ объектсӧ пыртӧмын ӧткажитӧм йылысь помшуӧм примитӧм;
4) дінму тӧдчанлуна культура озырлун объектлысь историко-культурнӧй тӧдчанлуна категориясӧ вежӧм йылысь помшуӧмъяс примитӧм сэтшӧмторъяс дырйи да пӧрадок серти, кыдзи урчитӧма Федеральнӧй оланпаслӧн 22 статьяса 2 пунктӧн, меставывса (муниципальнӧй) тӧдчанлуна культура озырлун объектлысь историко-культурнӧй тӧдчанлун категориясӧ вежӧм йылысь помшуӧмъяс примитӧм сэтшӧмторъяс дырйи да пӧрадок серти, кыдзи урчитӧма Федеральнӧй оланпаслӧн 22 статьяса 3 пунктӧн; 
5) культура озырлун объектлысь, кутшӧм оз лӧсяв федеральнӧй тӧдчанлуна культура озырлун объектъяс дорӧ объектсӧ пыртан муртӧсъяслы, историко-культурнӧй тӧдчанлуна категориясӧ дінму тӧдчанлуна культура озырлун объектлӧн историко-культурнӧй тӧдчанлуна категория вылӧ вежӧм йылысь культура озырлун объектъяс дӧзьӧритан федеральнӧй органлысь помшуӧм сӧгласуйтӧм; 
6) дінму тӧдчанлуна культура озырлун объектлысь историко-культурнӧй тӧдчанлуна категориясӧ федеральнӧй тӧдчанлуна культура озырлун объектлӧн историко-культурнӧй тӧдчанлуна категория вылӧ вежӧм йылысь культура озырлун объектъяс дӧзьӧритан федеральнӧй органлысь помшуӧм сӧгласуйтӧм; 
7) воштӧм культура озырлун объектсӧ федеральнӧй сьӧмкуд сьӧм тшӧт весьтӧ выльысь лӧсьӧдӧм йылысь вӧзйӧмъяс урчитӧм пӧрадок серти сӧгласуйтӧм; 
8) Коми Республика мутасын меститчӧм федеральнӧй тӧдчанлуна историко-культурнӧй заповедникъяс лӧсьӧдӧм йылысь, налысь мудоръяс да найӧс видзан режим вынсьӧдӧм йылысь культура озырлун объектъяс дӧзьӧритан федеральнӧй органлысь вӧзйӧмъяс урчитӧм пӧрадок серти сӧгласуйтӧм; 
9) эрдӧдӧм культура озырлун объект мутаслысь мудоръяс вынсьӧдӧм; 
10) дінму тӧдчанлуна нималанін мутас мудоръясын удж нуӧдӧм дорӧ корӧмъяс, дінму тӧдчанлуна нималанін мутас мудоръясын кар стрӧитан уджаланарт дорӧ корӧмъяс урчитӧм; 
11) корӧмъяс урчитӧм: 
а) федеральнӧй тӧдчанлуна культура озырлун объектъяс дӧзьӧритӧм дорӧ; 
б) федеральнӧй тӧдчанлуна культура озырлун объектъяс видзӧм да наӧн вӧдитчӧм дорӧ корӧмъяс сэтшӧмторъяс дорӧ, кыдзи урчитӧма Федеральнӧй оланпаслӧн 473 статьяса 4 пунктӧн;  
в) федеральнӧй тӧдчанлуна культура озырлун объектъяс дорӧ сибавны позянлун серти (федеральнӧй тӧдчанлуна культура озырлун торъя объектъяс кындзи, кодъяслысь лыддьӧгсӧ вынсьӧдӧ Россия Федерацияса Веськӧдлан котыр); 
г) дінму тӧдчанлуна культура озырлун объектъяс видзӧм дорӧ; 
д) дінму тӧдчанлуна культура озырлун объектъяс видзӧм да наӧн вӧдитчӧм дорӧ корӧмъяс сэтшӧмторъяс дырйи, кыдзи урчитӧма Федеральнӧй оланпаслӧн  473 статьяса 4 пунктӧн; 
е) дінму тӧдчанлуна культура озырлун объектъяс дорӧ сибавны позянлун серти; 
ж) меставывса (муниципальнӧй) тӧдчанлуна культура озырлун объектъяс видзӧм дорӧ; 
з) меставывса (муниципальнӧй) тӧдчанлуна культура озырлун объектъяс видзӧм да наӧн вӧдитчӧм дорӧ корӧмъяс сэтшӧмторъяс дырйи, кыдзи урчитӧма Федеральнӧй оланпаслӧн 473 статьяса 4 пунктӧн; 
и) меставывса (муниципальнӧй) тӧдчанлуна культура озырлун объектъяс дорӧ сибавны позянлун серти;  
12) Федеральнӧй оланпаслӧн 476 статьяса 7 пункт серти культура озырлун объектъяслӧн эмбур кутысь либӧ оланпас серти мукӧд кутысьлысь дӧзьӧритан кӧсйысьӧмъяс дасьтӧм да вынсьӧдӧм; 
[bookmark: __DdeLink__181_1670587946]13) мукӧд уджмог, кутшӧмъясӧс Федеральнӧй оланпас да тайӧ Оланпас серти пыртӧма культура озырлун объект дӧзьӧритан дінму орган уджмогъясӧ.».
5. 92 статьялысь 4 юкӧнса медводдза сёрникузясӧ гижны тадзи: «Объектсӧ, кутшӧмлӧн эм культура озырлун объектлӧн пасъяс, эрдӧдӧм культура озырлун объектъяс лыддьӧгӧ пыртӧм йылысь либӧ тайӧ лыддьӧгӧ объектсӧ пыртӧмын ӧткажитӧм йылысь помшуӧм примитӧ культура озырлун объект дӧзьӧритан дінму орган объект, кутшӧмлӧн эм культура озырлун объектлӧн пасъяс, видлалӧм кывкӧртӧдъяс серти культура озырлун кузя научно-методическӧй сӧветлӧн кывкӧртӧд подув вылын, мый лоӧ вӧзъянаӧн.».
6.101 статьяын:
1) нимас «историческӧй овмӧдчӧминлысь мутас» кывъяс бӧрын содтыны «, индӧм мудоръясын кар стрӧитан уджаланарт дорӧ корӧмъяс» кывъяс; 
2) содтыны татшӧм сюрӧса 4 – 6 юкӧнъяс:
«4. Дінму тӧдчанлуна историческӧй овмӧдчӧминлӧн мутас мудоръясын кар стрӧитан уджаланарт дорӧ корӧмъяслысь бала дасьтӧ культура озырлун объектъяс дӧзьӧритан дінму орган культура озырлун серти научно-методическӧй сӧветлысь кывкӧртӧд тӧд вылӧ босьтӧмӧн, кутшӧм лоӧ вӧзъянаӧн, индӧм бала серти. 
Культура озырлун серти научно-методическӧй сӧветлысь дінму тӧдчанлуна историческӧй овмӧдчӧминлӧн мутас мудоръясын кар стрӧитан уджаланарт дорӧ корӧмъяс бала серти кывкӧртӧд дасьтан пӧрадоксӧ урчитӧ  культура озырлун объектъяс дӧзьӧритан дінму орган.
Дінму тӧдчанлуна историческӧй овмӧдчӧминлӧн мутас мудоръясын кар стрӧитан уджаланарт дорӧ корӧмъяссӧ вынсьӧдӧ Коми Республикаса Веськӧдлан котыр дінму тӧдчанлуна историческӧй овмӧдчӧминлысь видзантор да мутас мудоръяс тӧд вылын кутӧмӧн сы бӧрын, кор Коми Республикаса Веськӧдлан котыр примитас олан пунктсӧ либӧ сылысь юкӧнсӧ дінму тӧдчанлуна историческӧй овмӧдчӧминъяс лыддьӧгӧ пыртӧм йылысь помшуӧм. 
Дінму тӧдчанлуна историческӧй овмӧдчӧминлӧн мутас мудоръясын кар стрӧитан уджаланарт дорӧ корӧмъяс вынсьӧдӧм йылысь помшуӧм  примитӧ Коми Республикаса Веськӧдлан котыр культура озырлун объект дӧзьӧритан дінму органлӧн вӧзйӧм серти.  
5. Культура озырлун объектъяс дӧзьӧритан дінму орган вӧзйӧм дорӧ содтӧны: 
1) дінму тӧдчанлуна историческӧй овмӧдчӧминлысь дӧзьӧритантор опишитӧм; 
2) дінму тӧдчанлуна историческӧй овмӧдчӧминлысь мутас опишитӧм; 
3) историческӧй овмӧдчӧминлысь историко-культурнӧй подув план; 
4) дінму тӧдчанлуна историческӧй овмӧдчӧминлӧн мутасын кар стрӧитан уджаланарт дорӧ корӧмъяс бала серти культура озырлун серти научно-методическӧй сӧветлӧн кывкӧртӧд; 
5) медшӧр композиция да серпас петкӧдлан трассаяссянь да инъяссянь дӧзьӧритан панорамаяс да серпасъяс фотофиксируйтӧм.
6. Тайӧ статьялӧн 5 юкӧнын индӧм документъяс видлалан кывкӧртӧдъяс серти Коми Республикаса Веськӧдлан котыр примитӧ дінму тӧдчанлуна историческӧй овмӧдчӧминлӧн мутас мудоръясын кар стрӧитан уджаланарт дорӧ корӧмъяс вынсьӧдӧм йылысь либӧ индӧм мудоръясын кар стрӧитан уджаланарт дорӧ корӧмъяс вынсьӧдӧмын ӧткажитӧм йылысь помшуӧм ӧткажитан подувъяссӧ индӧмӧн. 
Дінму тӧдчанлуна историческӧй овмӧдчӧминлӧн мутас мудоръясын кар стрӧитан уджаланарт дорӧ корӧмъяс вынсьӧдӧмын ӧткажитан подулӧн лоӧ тайӧ статьялӧн 5 юкӧнын индӧм документъяс абу тырвыйӧ сетӧм либӧ сійӧ, мый сэні индӧма абу тырвыйӧ либӧ абу стӧч юӧр.».

2 статья. Тайӧ Оланпасыс вынсялӧ сійӧс официальнӧя йӧзӧдан лунсянь. 
Коми Республикаса Веськӧдлан котырлы примитны тайӧ Оланпассӧ збыльмӧдны могмӧдысь нормативнӧй инӧда актъяс. 

